
بيارفون برهوجن أمس ، هوجن باتو كيت   لبيه سجهترا

" تأكن ملايو هيلغ ددنيا "
كخمرلغن فنديديقكن اساس فمباغونن نئارا

شافيرا الإدروس دري  ميلبون   هوليندا

**********
منونتوت علمو تياد هابيسث ، ائر هيدوف برادب بودايا دان سنتياس سجهترا

السلام عليكم ممبوكا بيخارا ،

ضيف – ضيف ترحرمت ، فغروسي مجليس يغد حرماتي ، باريسن فارا حاكيم يغ عاريف لائي بيجقسان، فارا راكن٢ سفرجواغن ، سرت فارا حاضرين حاضرات سكالين ! سلام سجهترا .
تاجوق فيداتو يغ اكن ساي سمفيكن اياله " كخمرلغن فنديديقكن اساس فمباغونن نئارا "

حاضرين يغدحرماتي سكالين !


اداكه كيت لوفا كفد فسنن ايبو دان باف،  يغ سنتياس مغئلركن كيت سفاي راجين بلاجر ؟ ايغتكه كيت كفد كات٢ فلاطو دان كمفوخيوس ، بهكن رسول الله صلى الله عليه وسلم، اد برسبدا " تونتوتله علمو هيغئا كنئري خينا " 

مغاف حاضرين ؟؟!!  سجق دري زمان دهولو هيغئا دهاري اين، دستيف فلوسوق دونيا، سام اد دايروفا، افريكا مأوفون آسيا، فنداغن حال فنديديقكن اياله سام يأيت فنديدقكن مروفاكن اساس فركمباغن أومت مأنسي ، تافي مغاف فنديديقكن ايت فنتيغ كفد كيت ؟

حاضرين يغ ساي ملياكن سكالين !


فنديديقكن دافت ملاتيهكن ميندا مأنسي انتوق برفيكير دغن لبيه لواس دان راشيونل ، ملالؤي فنديديقكن تاهو معلومات دافت دلواسكن دان دفرئوناكن انتوق فائده برسام .تنفا فنديديقكن دان تنفا كماهيران ممباخ دان منوليس خمفين سرت اكسيس ترهادف بربائي بنتوق فغتهوان سفرت بوكو ، اينترنيت اتو ميديا لأينث سام سكالي تيدق مونكين ، دالم كأدأن اين مأنسي يغ تيدق مميليكي فنديديقكن بوليهله دعبارتكن سفرت كاتق دباوه تمفوروغ ، يأيت تيدق تاهو اف يغترجادي دسكليليغث دان تيدق مأو ممهامي اف يغ ترجادي دان منجلسكن سبب ترجاديث .
اوليهئت ، بائيمان كيت مغنالي سسؤرغ يغ برفنديديقكن: سسؤرغ يغ برفنديديقكن بوكنله اورغ يغ ممباخ دان مغحفل فلبائي بوكو٢ يغ تبل اتو خصوص اورغ يغ فنداي فغاوغكفكن كمبالي كات٢ سستروان اتو أهلي٢ فلسفه سخارا فنتاس دان لنخر . بائي ساي سسؤرغ يغ برفنديديقكن يأيت براني دان يقين انتوق مروجوع كفد فغتهوان ديري سنديري، درفد هاث منيرو دان منخيفلت ايديا٢ اورغ لأين. 
دالم سوات اسفيك لأين : برفنديديقكن جوئ تيدق برمقصود مندافت مركه سراتوس ددالم ففريقسأن،  منوروت فنداغن يغ مليا دقتور نزرين شاه : فنيلأين منروسي مركه سهاج تيدق دافت منجامين كخمرلغن دالم فنديديقكن، جك سسؤرغ ايت ماسيه تيدق مغرتي مغهرئأي دان ملقسانكن نيلاي مورالكبغسأن.
ساي أمت برستوجو دغن فنداغن بليو، اين كران سسؤرغ يغ برفنديديقكن اكن مميليكي مورال يغ تيغئي دان برهسرة انتوق ممفرتاهنكن حقيقة دان كعاديلن، نامون جك سسؤرغ تيدق مميليكي فنديديقكن ، نيلاي مورالث دافت دسغئه دان نيلاي تمدون فرادبن بغسا اكن هيلغ دان لثف بق اغين برلالو. 
مك دغن ايت حاضرين !!

برفنديديقكن بوكن سهاج هاث فنتيغ انتوق ممفركمبغكن ميندا مأنسي، اي جوئ فنتيغ انتوق مماجو فمباغون نئارا.

فنديديقكن دافت مثلسيكن كميسكينن، بوتا حروف يغ مروفاكن هالغن ككل دالم فروسيس فمباغونن نئارا.

فنديديقكن فون دافت ممفربأيقكي، دان منيغكتكن فلبائي سيقتور سفرت ايكونومي، كصيحاتن اتو فون تيكنولوجي.

فنديديقكن جوئ دافت مموداهكن مأنسي منخاري فلواغ فكرجأن يغ سسواي دغن كماهيران دان فغتهوان ماسيغ٢، اين كران ستيف فكرجأن ممرلوكن  بيداغ فغاجين يغ برسسواين دسمفيغ ديسيفلين يغ بربيذا .

والوفون جباتن٢ سفرت دقتور فراوبتن اتو فئوام ميمغ منجامين كاريا يغ كوكوه دغن ئاجي يغ لوماين ، نامون  تنفا اد فارياسي دالم فلبائي بنتوق فكرجأن ، كهيدوفن كيت تيدق مونكين دافت دنعمتي سخارا توتل. 
خونتوهث : تنفا فنجاهيت كيت تأكن فوثا فكأين، تنفا أرتيس كيت تأكن اد هيبوران دان تنفا كداي مامت كيت اكن سوسه منخاري مكانن ريغن.

نه ! انتوق  ملقسناكن فمباغونن ، اسفيك فنديدقكن فرلو دتكنكن ، سبب فنديديقكن جوئ دافت مغغكتكن نيلاي بودايا ، تمدون دان فرادبن بغسا كسوات فريغكت يغ لبيه تيغئي دان ئلوبل.
اولهئيت ، كلغكفن فنديديقكن فرلو دسدياكن انتوق منخافي هسرت مورني يغ مغئونوغ تيغئي ، سفرت أهلي فلسفه يوناني فلاطو فرنه بركات : "فنديديقكن اياله اساس فمباغونن دان انتوق ممفرتاهنكن فوليتيا يغ سبنرث".

حاضرين يغ بربهائيا !

فد هيمة ساي، فلسفه يغدثاتكن اوله فلاطو تيدق جأوه بربيذا دغن فلسفه كمنترين فلاجران دان كمنترين فغاجين تيغئي ماليسيا.

اوسها دان كوميتمن يغدلقسناكن اوله كدوا٢ كمنترين اين ، فرلو دفوجي ، سفرت فروئرام فلقسنأن سوبجيك سأين ة ماتيماتيك دالم بهاس ايغئريس، ايت فرلو دبري فغهرئأن يغ تيغئي، كران فغواسأن فارا فلاجر ترهادف كدوا٢ مات فلاجران ترسبوت دان جوئ كماهيران بربهاس ايغئريس اكن ساغت برمنفعة دالم دنيا زمان سكاراغ يغ سماكين مغهادفي تنتغن ئلوباليساسي.

والوفون سستغه فيهق براغئفن اوسها اين تله مغهمبت فروسيس فغوكوهن بهاس ملايو ، نامون فلبائي كمنترين دان اورئانيساسي تتف براوسها مغغكلكن خيري٢ كبغسأن منروسي فلبائي فروئرام سفرت كيمفين "بودي بهاس بودايا كيت" اوله كمنترين فرفادوان كبودايأن  كسنين دان فواريسن ماليسيا. دان تنتوث جوئ فرتنديغن فيداتو اين  اوله كمنترين فلاجران دان كمنترين فغاجين تيغئي ماليسيا يغ ممبوقتيكن سكالين لائي بهوا " تأكن ملايو هيلغ ددنيا " 
سكين فيداتو ساي برلفس ، ساي هارف دافت دنعمتي، 
افبيل انق بغسا خردس بغسا بركواليتي.  
سكين تريماكاسيه .

كوالالومفور ، ماليسيا.

